
Rogahara Shri Guruvatapuradhipa Ashtakam

રોગહરશ્રીગુરુવાતપુરાધિપાષ્ટકમ્

ગુરુપુરમન્દિર ગોકુલસુન્દર ગોપપુરન્દર ગોપતનો
ગુણગણસાગર ભક્તશિવઙ્કર કૌસ્તુભકન્ધર કેલિતનો ।

ગણપતિહોમજધૂમસુવાસિતગવ્યપયોર્પણતુષ્ટમતે
જય જય હે ગુરુવાતપુરાધિપ રોગમશેષમપાકુરુ મે ॥ ૧॥

મુરહર માધવ મઙ્ગલસમ્ભવ  માન્યસુવૈભવ રમ્યતનો
મધુરિપુસૂદન માતૃસુપૂજન મઙ્ગલવાદન  મોદમતે ।

મધુમયભાષણ ચોદ્ધવવન્દન તાતસુપૂજન તૃપ્તમતે
જય જય હે ગુરુવાતપુરાધિપ રોગમશેષમપાકુરુ મે ॥ ૨॥

પ્રતિદિનમાદરપૂર્વદિનાર્ચિતમાલ્યવિસર્જનદત્તતનો 
પ્રતિદિનમર્પિતતૈલસુષેવણનાશિતદુસ્સહરોગરિપો   ।

પ્રતિદિનમદ્ભુતચન્દનચર્ચિત   ચમ્પકકલ્પિતમાલ્યતતે
જય જય હે ગુરુવાતપુરાધિપ રોગમશેષમપાકુરુ મે ॥ ૩॥

કરિવરકલ્પિતકઞ્જસુમોત્તમ કમ્રકરામ્બુજ લોકગુરો
ભયતતિમોચક ભાગ્યવિધાયક પુણ્યસુપૂરક મુગ્ધતનો ।

શિવજલમજ્જનદર્શનવન્દનકીર્તનસંસ્તુતભક્તતતે
જય જય હે ગુરુવાતપુરાધિપ રોગમશેષમપાકુરુ મે ॥ ૪॥

કરજિતપઙ્કજ કોટિરવિપ્રભ કોમલકલ્પિતવેષ હરે
રવિશતસન્નિભ રત્નવિનિર્મિતરમ્યકિરીટ   મનોજ્ઞ હરે ।

મુનિવર મુદ્ગલવંશસુરક્ષણ દીક્ષિત રક્ષિતપાર્થ હરે
જય જય હે ગુરુવાતપુરાધિપ રોગમશેષમપાકુરુ મે ॥ ૫॥

ભવભયનાશક ભોગવિવર્ધક ભક્તજનસ્તુતિમગ્નમતે
યદુકુલનન્દન મઙ્ગલકારણ  શત્રુનિવારણદીક્ષમતે ।

ગજપતિસંશ્રયવાદ્યસુઘોષણ નામસુકીર્તન હૃષ્ટમતે
જય જય હે ગુરુવાતપુરાધિપ રોગમશેષમપાકુરુ મે ॥ ૬॥

રોગહરશ્રીગુરુવાતપુરાધિપાષ્ટકમ્

વિધિહરનારદતુમ્બુરુસદ્ગુરુવાયુમુખામરપૂજ્ય હરે
કલિયુગસમ્ભવ કલ્મષનાશક કામ્યફલપ્રદ મોક્ષપતે ।

કવિવરભટ્ટતિરિસ્તુતિકમ્પિત મસ્તકદર્શિત   દિવ્યતનો
જય જય હે ગુરુવાતપુરાધિપ રોગમશેષમપાકુરુ મે ॥ ૭॥

ચરણયુગાગતભક્તજનાર્પિતદેહતુલાભરતુષ્ટમતે 
તવચરણામ્બુજ માનસપૂન્દન દર્શિતદિવ્યગૃહાધિપતે   ।

વિષભયરક્ષિતપાણ્ડ્યનરેશ્વર કલ્પિતમન્દિર વૈદ્યપતે
જય જય હે ગુરુવાતપુરાધિપ રોગમશેષમપાકુરુ મે ॥ ૮॥

શિવદમનન્તપદાન્વિતરામસુદીક્ષિત સત્કવિ પદ્યમિદં
ગુરુપવનાધિપતુષ્ટિદમુત્તમમિષ્ટસુસિદ્ધિદમાર્તિહરમ્   ।

પઠતિ શ‍ૃણોતિ ચ ભક્તિયુતો યદિ ભાગ્યસમૃદ્ધિમથો લભતે
જય જય હે ગુરુવાતપુરાધિપ રોગમશેષમપાકુરુ મે ॥ ૯॥

ઇતિ રોગહરશ્રીગુરુવાતપુરાધિપાષ્ટકં સમ્પૂર્ણમ્ ।

Encoded and proofread by P. R. Ramamurthy

Rogahara Shri Guruvatapuradhipa Ashtakam

pdf was typeset on September 18, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

